
Etistik taa bir
Paskelleya!

Etistik taa bir Paskelleya!
Biitiindiinnd ortodoks hristiyan-
narini hem hepsi ii neetli insanna-
r1 Aydin hem Ayozlu Paskellylin
kutléériz.

Hepsimizd saalik, kismet, bere-
ket hem selemet olsun. Paskellemiz
uzun 6miir hem bulutsuz goklar ver-
sin, acik hem tath laf getirsin! Kur-
tarici hepimizi korusun!

Hristiyan adetlerind goré, Paskelld
yortusundan sekiz giin gectiktén sora,
dokuzuncu giindd, bakilér Kiigiik
Paskelld ya da, nicd insan arasinda de-
niler — Oliilerin Paskellesi.

Raametli olan yakinnarina biiiik
saygl gbsterméé deyni, bu giindé insan-
nar savaséérlar mezarlara gitmii di o
yakinnarini hem senselelerini anmaa.

Geldik: Tatarstanin
prezidentini Rustam
MINNINHANOVu
Moldovaya
kolvermedilar

Tatarstan Respublikasinin pre-
zidenti Rustam MINNINHANOV
Telegram-kanalinda acikladi, ani
Cicek aym (aprel) 17-dd Moldo-
va kuvetleri kendisini Moldovaya
kolvermedilér.

Aciklamaktan belli oldu, ani Tatars-
tan Respublikasinin prezidenti Rustam
MINNINHANOV geldrmis Moldo-
vaya hem Gagauziyaya Viktor PET-
ROVun (GHT deputati hem Gagauziya
Bagkanniina kandidat) hem Aleksandr
SUHODOLSKIYin (Moldovs parla-
mentin deputati) tekliflerind gora.

Rustam MINNINHANOV deer:
“Onnar (Viktor PETROV hem Alek-
sandr SUHODOLSKIY) diil ¢oktan
geldildar Tatarstan Respublikasina da
biz karar aldik ¢ok ortak isldr yap-
maa. Yazik, ani moldovali kuvetldr
karar aldilar ki biz variz istenmiz in-
sannar, angilart yok nicd memleketd
girsinnér”,

Bu akil dis1 olan i Moldova ciim-
nesini sarsilatti. Moldova tamojnési
hem PAS partiyasinin azalar1 soleerlar,
ani “yabanct devletin ¢inovnikleri
yok nicd, Moldovaya gelip, politika
agitatiyalar1 yapsinnar”.

Moldovanin eski prezidenti Igor
DODON sayér, ani “Ol4, nicd yapti
onunnan [Rustam MINNINHANOV-
lan] bizim kuvetlar — biiiik ayiplik. Bu
herkerd musaafirlik gosterdin moldova
hem gagauz halklarin {iziind bir tiikii-
rik”.

Ondercileri deyni gagauz dili
hem literaturasi blseymk mi?

\!

Cicek ayin 19-21 giinnerindi Kisinevun “Nikolay Gogol” liteyindi gecti XXXIII-cii Gagauz dilinda hem litera-
turasinda Respublika olimpiadasi, neredi pay aldilar altmistan zeedi 9, 10, 11 hem 12-ci klaslarindan iiiirencilér.
Olimpiananin agihis1 pek isldéi hazirlanmisti. Acilista olimpiyadaya katilannara nasaatlarinnan damstlar Moldova
iilirdicilik hem aarastirma ministerliin devlet sekretari Galina RUSU, yazici, poet hem akademik Todur ZANET

hem olimpiadann jiirii basi Anna STOLETNAYA.

5-ci sayfada

Kisinevda gagauz yortusu hem 25-ci kadr

BTG

Cicek aym 6-da Kisinevun “Ni-
kolay SULAK Milli Palatasi”nda
oldu “Gagauziyay1 Kkulturadan
tam1” (“Descoperd Gigiuzia prin
culturd”) adh bir yortu, neredi ga-
gauzlarin kulturasimi kisinevlulara
gosterdilir hem tanittilar.

Kontertin oniindé siiredicilerd dey-
ni gagauz milli kostiimnarin gosterisi
oldu, cesitli master-klaslar yapildi,
resim hem kilim sergisi diizennendi.
Ayrica gelenneri karsladilar gagauz
folklor ansamblileri “Bucaktan kizlar”
(Cadir kasabasi), “Sevda” (Kazayak
kiitiyii) hem “Cancaaz” (Aydar kiiii-
yii).

“Gagauziyayr kulturadan tam”
(“Descoperda Gégduzia prin culturd”)
adli yortunun 6zii oldu — “Nikolay
SULAK Milli Palatasi”nin stensinda
biiik bir kontert programasi, angi-
sinda pay aldilar Gagauziyanim tiirkii

3-cii sayfa

2023 yilin Cicek ayin (aprel) 30-da Gagauziya
Baskani secimneri olacek — kandidatlar 8 var

Bu pazar, Cicek ayin (aprel) 30-da, Gagauziyada olacek Gagauziya Bas-
kani secimneri. Bu secimneri, kandidat olarak, 8 Kisi etisti: 7-si — adam kul-

luundan, 1-si di — kar1 kulluundan.

Tiparléériz onnarin adlarini o siraya
gori, nicd Gagauziyanin Merkez se¢im
komisiyas1 onnara registratiya yapti:

1. Nikolay DUDOGLU (baamsiz
kandidat, Komrat kasabasindan Gaga-
uziya Halk Toplusun sindiki deputati,
Moldova demokrat partiyasinin eski
azast);

2. Grigoriy UZUN (Moldova
sotialistldr partiyasinin kandidati, Val-
kanes kasabasindan Gagauziya Halk
Toplusun eski deputati);

3. Mihail FORMUZAL (baamsiz
kandidat, iki donem Gagauziya bagka-

n1 oldu);
4. Viktor PETROV (Moldova
sotialistlar  partiyasinin  kandidati,

Komrat kasabasindan Gagauziya Halk
Toplusun sindiki deputat1);

5. Dimitriy KROYTOR (baamsiz
kandidat, 2002-ci yilda, gagauz halki-
na izmetini Sveytariyada biilikelcilik
kreslosuna diistirdn Baskan);

6. Sergey CERNEV (baamsiz kan-
didat, Valkanes kasabasindan Gagauzi-
ya Halk Toplusun eski deputati);

7. Evgeniya GUTUL (Moldova
“Sor” partiyasindan kandidat);

8. Sergey CIMPOES (baamsiz kan-
didat, Tomay kiiliylinddn Gagauziya
Halk Toplusun sindiki deputati).

Not. Gagauziya Baskan1 secimne-
ri olsun deyni pazara se¢cim sandik-
larina lddzim ciksin secimcilerdin

50% + 1 Kkisi. Herliim bu olmazsa,
ozaman Gagauziya baskannuna bii-
tiin hazirlanma protedurasi enidin
baslasin ld4zim.

Herliim bu olarsa da ilk turda

kandidatlarn birisi 50% + 1 oy ka-
zanamazsa, ozaman iki aftadan sora
2-ci tur olacek, nereda kandidat ola-
ceklar 1-ci turda en c¢ok oy alan iki
kisi.

nimizi.

Georgiy Ivanovic

raametli oldu

Bu afta raametli oldu Gagauziyanin hem
gagauzlarin biiiik patriotu, Gagauziyanin
kiymetli sarapcisi, Kojusna sarap fabrika-
sinin direktoru, Moldovanin “Om Emerit”
. odiiliinii tasiyan Georgiy Ivanovi¢ KISSA.
Candan-iirektéin bildireriz aylesini hem yakinnarina bizim acizgan-

Topracun ilin olsun, Georgiy ivanovic!
Allaa seni saa yanina kabletsin...

KISSA

Safk paalarim bir damna indirdilér,
ama hepsina bir takim diil

Cicek aymn (aprel) 12-dd acik-
landi, ani Moldovanin Energeti-
kada Uygulama Milli Agenstvosu
(AUMA) (Agentia Nationala pentru
Reglementare in Energeticid) kara-
rmma gori, safklar icin paalarn bir
damna indirip, onnara eni elektrika
tariflerini kurdu.

Nicd bildirdi AUMA Moldovada
insannara deyni safklar icin eni elekt-
rika tariflerini bold olacek: Premier

Energy icin
(Moldovanin
poyraz tarafina
deyni) — 2,99
ley kVt/saat,
FEE Nord i¢in
(Moldovanin merkez hem {iiilen taraf-
larina deyni) — 3,58 ley kVt/saat.

Bu paalar kevedd gececeklir
AUMA kararinin “Monitorul oficial”
jurnalinda tiparlanmasindan sora.

Demokratiyaisleri: TRAMP1 tutuklayip kolverdilar

Amerika Birlesik Devletlerindin
(ABD) biri-biri ard1 geldi iki haber
— ilktéin, ani ABDnin 2017-2021 yil-
larinda 45-ci prezidenti olan Donald
TRAMP (Donald John Trump) sud-
ta tutuklandi, ikincisi di — iki saat-
tan sora da serbest brakild.

Sud savasér Donald John TRUMP1
kabaatli bulmaa onda, ani bir porno-
aktrisayalan 6desmik i¢in kendisinin
Trump Organization kompaniyasinda
finans dokumentlarina karistirma yap-
mis. Bildiriler, ani ona 34 uurda kabaat
atilér, ama TRAMP onnarlan kayil diil
hem kendisini kabaath bulméér.

Bu arada lesbiyankalar aylelar arasina
sizmaa savaserlar

Bitki birka¢ aymn icindi Moldova Devlet izmetleri Agenstvosuna (DiA)
iiciincii lesbiyanka cifti, ofitial ayld kurmaa deyni, danisma yazdi.

Bilerék, ani Moldovada lesbiyan-
kalara aralarinda evlenmeyé zakon-
nar izin vermeerldr, onnar maasuz
bunu yapérlar, ¢iinkii memleketimi-
zin zakonnarmin istiind nestetmai

hem kendilerind did kazan¢ yapmaa
isteerlér.

Moldova Devlet izmetleri Agens-
tvosuna (DIA) damigmay1 yazdiynan,
kendilerind LGBT ¢ifti deyédn lesbi-

yankalar, hemen yannarinda bulunan
hem haberi yaymnamaya hazir olan
presaya acikladilar, ani 30 giiniin
icindé ret cuvabim taa aldiklarn gibi,
Evropanin Insan Haklar1 Daavasina
“Moldovada zakonsuzluk igin” bas
uraciklar da, belliki, evropalilar onnar-
dan tutaceklar.

Diana SOSOACA:
“NATO tanklan
Transnistriyeya
hem Gagauziyaya
oruyeceklar”

Rominiya senatoru Diana
SOSOACA bir televideniya kana-
linda acikladi, ani Pakelli gecesi ya
da Paskelld aftas1 Romaniya tara-
findan 100 tank, Moldovaya girip,
Transnistriyeya hem Gagauziyaya
orityeceklir.

Diana SOSOACA agikléér, ani,
Rominiyanin Yasi kasabasi iizerindén,
Albita siur kapusuna 100 NATO tanki1
iitistii da orada bekleer... da o tanklar
Pakelld gecesi ya da Paskelld aftasi
Romaniya tarafindan Moldovaya gi-
rip, Gagauziyaya hem Pridnestrovyeya
oriiyecekldr, bununnan Moldovanin
istiind Rusiyanin urmasini ortaya c¢i-
karaceklar.

Diana SOSOACA bildirer, ani bu is
Romaniyay1 Serbiyanin 1999-cu yilda
gecirdii kertda getirer.

Rominiya senatoru Diana
SOSOACA dedi: “Romi halki kal-
kinmasaydi — her sey bitti!”

TRTdan GRTya treninglar hem teknik yardimi

Gagauziya Radio hem Televideniye (GRT) ciimne Kompaniyasinin hem Tiirkiyenin Radio hem Televideniye
(TRT) kurulusun arasainda dostluk hem isbirlii baalantilar1 uzun zamandan beeri kuruldu. Cok yillar siravardi,
Tiirk isbirlii hem Koordinatiya Agenstvosu (TIKA) zaametinnin, bu baalantilar ilerledi.

Gecgennerdd Tiirkiyenin Radio hem
Televideniye (TRT) kurulusundan

zaametcildr Gagauziyaya geldi da Ga-
gauziya Radio hem Televideniye (GRT)
climne Kompaniyasinin jurnalistelerind
hem iscilerind 5 giiniin i¢indd kurslar

verdildr hem tele- radio- jurnalistikay-
lan operatorluk ustalunda treninglar
yaptilar. Bundan kaard TRT zaametgile-
1i getirdildr hem baagladilar GRTya en
iitisek kalitedd dicital kameralar.

Trening zamani vakidinda TRT
temcilciler bulustular Gagauziya Bas-
kankas1 Irina VLAHlan, neredi an-
nattilar GRT cliimne Kompaniyasinda

Tiirkiye Gagauziya Komrat Bagkonsu-
lu Hasan AKDOGAN da vard.
Bundan kaard tanisma oldu Kom-
rat Devlet universitetinnan hem “Ana
S6zii”  gazetasinin  caligmasinnan.
TRTnin bag meneger1 Gonca ERBA-
KAN, “Ana Sozii” gazetasinin bag
redaktorunnan Todur ZANETIl4n bu-
lusarak, TRT adindan baasladi ona bir

Ana sozu

Moldovadan
Turkiyeya

8 milion leylik
gumanitar yardimi

Moldova igcisleri ministerlii acik-
ladi, ani Moldova pravitelstvosu

tarafindan Baba Marta aymn 15-da
alinan karara gori, Tiirkiyeda biri-
biri ardina olan er tepremesindiin
zarar gordn Tiirk halkina 8 milion
leylik gumanitar yardim yollanildi.

Cigek aym 8-dd yola c¢ikan hem
317 93 metra kub mal alan alt1 TIR-
da Tiirkiyeyd yolland1 gigiena hem
meditina mallari, yorgannar, yastik-
lar, santehnika mallari hem bagska
ladzimni igldr, angilarint Tirkiyeda
er tepremesindén zarar gordn bolgeyé

kendi

caligsmalar1

icin. Bulusmada dicital diktofon.

gotiireceklér.

Kisinevda gagauz yortusu hem

Sonu. Ceketmesi 1-ci sayfada
hem oyun ansamblileri “Diiz Ava” hem “Kadinca”,
oyun ansamblileri “Altin Cosma” hem “Yildizlar”.
Bundan kaard stenada g¢aldilar anilmig gagauz tiir-
kiiciileri Andrey IVANOV, Tatyana MITIOGLU,
Ivan BABOV, Sergey IVANOV, “Kolay” vokal sko-
las1, Yuliya ARNAUT, “Koray aylesi”, Olga PACI,
Elena PACI, Valentin ORMANCI, Marina KISSA,
Ilya hem Evdokiya KOSA, Viktoriya ARNAUT, Iri-

na DRAGU, Dimitriy KADIN, Natali DENIZ hem
Komrat kasabasinin Usak yaratmak evin vokal ko-
lektivi, “Tozi” dueti, “Kolay sesleri” vokal grupasi,
Vitaliy MANJUL, Potr PETKOVIC.

Selemnemad séziinndn yortuda bulunnanara danis-
tilar Gagauziya Baskankas1 Irina VLAH hem Kisi-
nev primarin yardimcist.

Makarki agiklandi, ani “Gagauziyay1 kulturadan
tan1” (“Descoperd Gagduzia prin culturd”) adli siranin
keezi — gagauz kulturasini milli uurunda gostermak,

— - A i &

25-cl1 kadr

bir minudada hi¢ brakmardi siipa ki yortunun 25-ci
kadrasi da vard1 — politikac1 irina VLAHa gelecek
icin reklamasi. Cilinkii, tiirkiilar ¢calinarkan, arkadaki
may hepsi vidiolarda Canabisi 6n plandaydi.
Maasuz lddzim urgulamaa, ani bu biiiikk yortuyu
hazirladilar, basta Gagauziya kultura Upravleniyasi-
nin bagt Marina SEMENOVA olarak, bu Upravleni-
yanin zaametgileri.
Fotolar: facebook.com/kultura.ge




27 Cicek ay 2023

27 Aprel 2023

Ana Dili aftasinda Todur ZANETIan sicak bulusmak

Cicek aym (aprel) 27-da, biiiik diinnii aydinnadicisimin hem gagauz-
larin apostolunun Ay-Boba Mihail CAKiRin duuma giiniindi kutlanan
“Ana Dili” yortusuna adanan bir dialog siras1 gecti Cicek ayin (aprel) 4-di
Cesmiikiiii teoretik liteyindi. Siranin musaafiriydi akademik, poet, yazici,
aarastirmaci, folklorcu, cevirici, rejisor, dramaturg, GAGAUZLUK Ciimne
Birliin bas1 hem “Ana sozii” gazetanin bas redaktoru Todur ZANET.

Gagauz dili hem literaturasi titiredi-
ciykalar1 Natalya Evgenyevna KIVEL
hem Elena Nikolaevna KOSA tarafin-
dan hazirlanan bu pek gozél bulugsmada
pay aldilar 1, 2, 7, 8, 9 hem 12-ci klas-
tan {iiirencildr. Onnarin kimileri musa-
afirin, kimileri d4 kendilerinin peetle-
rini okuyarak, Todur ZANETA “poet
yolu”, “dilin korumasi hem ilerleme-
si”, “sevda duygusu”, “aaglik temasi1”,
Insannik. Dooruluk.”,

“Gagauzluk.
“ana-boba evi” gibi uurlarinda so-

ruslar koydular, angilarina akademik
hem yazici, paylasip kendisinin Ana
dilimizin korumasi hem ilerlemesi igin
bakiglarinnan hem diisiinmeklerinnén,

- e

verdi agik, derin, diisiinceli hem ara-
da-sirada saka cuvaplari, neylén taa da
pek kizistirdr iiilirencilerin iireklerinda
ANA DILIMIZA hem GAGAUZLU-
UMUZa keskin sevgi atesini.

Ladzim s6leméd, ani Todur ZANET
bu bulugsmaya bos ellédn gelmedi, Cana-
bisi getirdi hem baasladi Cesmakiiii te-
oretik liteyind hem {iiirencilerind ken-
disinin otuzdan zeedd literatura hem
bilim kiyatlarin1 hem da “Ana so6zi”
gazetasinin sayilarmi. Biz da, kendi
tarafimizdan, yazicimiza ¢igek hem
iistindd onun sozleri yazili olan bir
dokuma torba hem onun patretlerinnin
donakl1 ¢6lmek baagladik.

“Ana Dili” yortusuna adanan dialog
sirasinda pay aldilar Cesmaékiiii teore-
tik liteyin direktoru Elena Nikolaevna
DRAGNEVA, liteyin bagka iiiiredi-
cileri hem siray1 hazirlamaa yardimci
olan Cesmékiili muzeyin zaametcileri
A. 1. SCERBAN hem A. N. URUM.

Stikiir ederiz paali musaafirmiza
Todur ZANET4A keskin, kuvetli sozii
hem 6z duygularn i¢in. Bu iizerd da,
alarak 6rnek yazicimizdan, ilerledelim
hem sevelim Ana Dilimizi!

Bulugmadan sora yazici kendi av-
tografinnan kiyadini baasladi sade bir
ilirenciyd hem, yazicinin s6ziind gora,
“haliz gagauza” Mihail POPOVICa,
angis1 sasarak acikladi kendi duygu-
larin1 bu bulugsmadan: “Bén sas kal-
dim yazicimizin agiklundan, sastirdi
0, nicd Canabisi ac¢iktan annatt1 kendi
yasamasi i¢in. Fodor Ivanovigti pek
sik1 yagamak, ama isldd geldi ondan,
ani o buldu vakit bizimnian bulusmaa.
Bén tanistim onun g¢ok yaratmalarin-

nan. S6liim doorusunu, sayardim, ani
o taa yasli, zerd aklim da ermeer, neka-
dar zaamet hem vakit alér onun herbir
caligmasi. Yazicimizlan bulugmaktan
sora sen yollandim evd, kendim i¢in
hodulluk duygusunnan hem bir borg-
lan — biitiin yasamama “haliz gagauz”
adin1 tasimaa”.
12-ci klasin iiirenciykasi Valeriya
URUM urguladi: “Bana deyni bu par-
lak insannan bulugsmak pek merakliydi.
Béin severim incédzanaati da, bu tizerd
pek sevinmeliyim, ani bulustum onu
yaradan bir kisiyldn. Bu bulusmak — be-
nim i¢in faydali hem merakli bir igtir”.
Todur ZANET agikladi, ani okuy-
cularlan baalantilar1 koparmama — pek
onemnidir. Canabisi dedi, ani onda
okadar kuvet hem havez olacak yaz-
maa, nekadar onun yaratmalarindan
meraklanan auditoriya olacek.
Viktoriya BELEKCI,
Cesmdikiiti teoretik liteyi
Patretlir: Sergey PETIS

Ondercilera deyni gagauz dili
hem literaturasi biseycik mi?

Cicek ayin 19-21 giinnerindi Kisinevun “Nikolay Gogol” liteyindi gecti XXXIII-cii Gagauz dilindd hem litera-
turasinda Respublika olimpiadasi, neredi pay aldilar altmistan zeeda 9, 10, 11 hem 12-ci klaslarindan iiiirencilér.
Olimpiananin agilis1 pek isldi hazirlanmisti. Acilista olimpiyadaya katilannara nasaatlarinnan damstlar Moldova
iilirdicilik hem aarastirma ministerliin devlet sekretari Galina RUSU, yazici, poet hem akademik Todur ZANET
hem olimpiadanin jiirii basi Anna STOLETNAYA.

Bundan kaard Komrat “Mihail CA-
KIR” pedagogika kolecin zaametgileri
hem iitiredicileri, pek gozil bir kultu-
ra programasinnan, zalda bulunannari
moldovan hem gagauz tiirkiilerinnidn
sennendirdilar.

Ama... olimpiada acilisin bir amasi
da var... Bu yortunun kara tarafi oldu o,
ani agilisa Gagauziya Ondercilerindin
hi¢ birisi gelmedi: ne Gagauziya Bas-
kankas1 Irina VLAH, ne Gagauziyada
iitirediciliktdn sorumnu olan Gagauzi-
ya Ispolkom predsedatelin ilk yardim-
c1s1 Olesi TANASOGLU, ne Gagauzi-
ya Halk Toplusun basi, ne GHT bilim
hem iiiiredicilik komisiyasinin azalari,
ne Gagauziya iiliredicilik Upravleniya-
sinin basi.

Taa da beter, Gagauziya iiiiredi-
cilik Upravleniyasi, olimpiadacilari
kalacek otelé kadar getirip, onnari yol
iistiindé brakti. Olimpiadacilar 144zim
oldu suuk yaamur altinda otelddn
liteyd kadar birka¢ kilometra yayan
gitsinndr. Bu beterd hepsi kdplirmiistii
hem, belli ki, liiilen ekmeend di gec
kaldilar.

XXXII-cti Gagauz dilind4 hem li-
teraturasinda Respublika olimpiadasi-
nin kapanist sa Cicek ayin 21-dé oldu.
Hic siipeniz olmasin — bu siraya da
Gagauziya Ondercilerindidn hi¢ birisi
gelmedi, sansin onnara deyni gagauz
dili hem literaturasi biseycikmis hem
bu usaklar kimseycikmis. Kalaninda
Olimpiada pek isldé uurda gecti.

Olimpiadanin kapanisinda usaklara
kutlamak soOzlerinndn damistilar hem
enseyennerd diplomnarlan para baasis-
larin1 verdildr Moldova tiiirdicilik hem
aarastirma ministerliin  Kurrikulum
hem Kantarlamak i¢in Milli Adenstvo-
sunun direkroru Liliya IVANOV hem
XXXI-cli Gagauz dilindd hem lite-
raturasinda Respublika olimpiadanin
jiirii bas1 Anna STOLETNAYA.

Ayrica olimpiadada pay alannara
kutlama s6ziinndn danisti yazici, poet
hem akademik Todur ZANET. Canabi-
si kendisinin, GAGAUZLUK Ciimne
Birliin hem “Ana S6zii” gazetas1 adin-
dan herbir klaslarda ilk dort eri kaza-
nannara 32 bin leylik 7-sdr kiyattan
olusan birir set kiyat baasladi.

XXXIII-cii Gagauz dilindd hem
literaturasinda Respublika olimpia-
dasinda erlir bola payedildi:

9-cu Kklaslar:

I-ci er — Taisiya KURDOGLU,
Burgu kiiliylin gimnaziyasi (litirediciy-
kas1 — Mariya CERNIOGLU);

2-ci er — Tatyana MITITEL, Kon-
gaz kiiliylin “Nikolay Cebanov” gim-
naziyas1 (iilirediciykas1 — Svetlana
KIRBIYIK);

3-cii er — Yuliya CAVDAR, Kipcak
kiitiytin  “Boris Yanakoglu” teoretik
liteyi (iitirediciykasi — Svetlana TO-
DOROVA);

4-cii er — Lidmila KARANFIL,
Utiilii kiiiiyiin “Saveliy Ekonomov”
teoretik liteyi (litirediciykast1 — Anna
UZUN).

10-cu Kklaslar:

l-ci er — Anna YUSUMBEYLI,
Kipgak kiiiiytin “Boris Yanakoglu”
teoretik liteyi (liiirediciykas: — Lidiya
YUSUMBEYLI);

2-ci er — Viktoriya UZUN, Utiilii
kiitiyiin “Saveliy Ekonomov” teoretik
liteyi (iitirediciykas1i — Anna UZUN).

3-cli er — Ella SONGROVA, Kip-
cak kiitiytin “Boris Yanakoglu” teore-
tik liteyi (iiiirediciykas: — Lidiya YU-
SUMBEYLI);

4-cii er — Antonina TABUNSCIK,
Kipgak kiiiiyiin “Sem&n Baranovskiy”
teoretik liteyi (iilirediciykas1 — Mariya
KOCABAS).

11-ci klaslar:

1-ci er — Diana MESA, Baskdiiiyii
(Kirsova) kiiiiyiin “Mihail Tuzlov”
teoretik liteyi (lilirediciykas1 — Anna
SUKMAN);

2-ci er — Anastasiya POPOVA,
Utiilii kiiliyiin “Saveliy Ekonomov”
teoretik liteyi (lilirediciykast — Anna
UZUN);

3-cii er — Olga EKONOM, Utiilii
kiitiyiin “Saveliy Ekonomov” teoretik
liteyi (liiirediciykast — Anna UZUN);

4-cii er — Aleksandra MOKAN,
Kipgak kiiiiylin “Semon Baranovskiy”
teoretik liteyi (iilirediciykas1 — Mariya
KOCABAS).

12-ci klaslar:

1-ci er — Valentina TOPAL, Kipgak
kiitiylin “Semon Baranovskiy” teoretik
liteyi (lilirediciykas1 — Svetlana BU-
YUKLU);

2-ci er — Anna KURDOVA, Kipgak
kiitiyiin “Boris Yanakoglu” teoretik
liteyi (lilirediciykasi — Svetlana TO-
DOROVA);

3-cii er — Marina IKiZLI, Kongaz
kiitiytin “Todur Zanet” teoretik liteyi
(ttirediciykas1 — Agafiya GAYDAR-
CD;

4-cii er — Tatyana ANGELI, Utiilii
kiitiyiin “Saveliy Ekonomov” teoretik
liteyi (iitirediciykast — Anna UZUN).

Inanériz, ani gelecek 50 yilin icindi, beki, muzeyin
duvarinda peydalanacek gagauzca yazi: “Valkanes

kasabasinin tarafi aarastirmak muzeyi

50 y1l geeri, 1973-cii yilin Cigcek ayin (aprel) 15-dé, kuruldu “Valkanes ka-
sabasinin tarafi aarastirmak muzeyi”, ani yavastan hem susaraktan savasér
korumaa bu kasabanin hem dolay erlerin istoriyasini.

stirmak
muzeyi

-

Kolaj — “Ana Sijzii”

Biilinkii glindd muzeyin fondlarinda
var alt1 bindén zeedi eksponat, angilari-
nin arasinda en dnemnilndr gagauzlarin
evelki yasamasinnan ilgili olannar.

Kutléériz gagauz kulturasini hem
muzeyin yasamasin ilerleddn zaamet-
cilerini bu tombarlak y1ldoniimiinnin
hem inanériz, ani gelecek elli yilin

3

=

icindd muzeyin 6n duvarinda peyda-
lanacek gagauzca yazi da: “Valkanes
kasabasinin tarafi aarastirmak muze-
yi”. Ciinkii biraz ayip geler, ani ro-

minca yazl var, rus¢a yazi var, ama
gagauzga yok. Sansin orasi Gagauzi-
ya diilmis.

Kitluca olsun!

Marina SEMENOVAya — kultura Ministerliin odiili

Baba Marta aym 27-di
Moldovanin milli inciizanaat |
muzeyindd oldu bir sira,
neredi Moldova kultura Mi-
nisterlii  kultura uurunda
10-culaa kendi odiillerini ver-
di.

Odiil vermik sirasinda pay
aldilar Moldovanin Premeyr-
ministrusu  Dorin RECEAN,
Moldova kultura ministrusu
Sergiu PRODAN, Rominiya
kultura hem dinnér ministrusu Lucian
ROMASCANU hem basgkalar1.

Odiil kabledennerin arasinda vardi-
lar artistlar, kultura insannari, bibliote-
kacilar, galgicilar hem taa bagkalari.

Biitik ustalik hem galigkannik igin

Gagauziya kultura Upravleniyasimin
basi Marina SEMENOVA kabletti
Moldova kultura ministrusu Sergiu
PRODAN elinddn “Erindeki uurda
kultura kurulusun en isldd menecer1”
odiliinii.

Elena ERIGINA-KILCIK bronza
medalisini kazandi

2023-cii yilin Cicek ayin 15-23 giinnerindi Armeniyanin bas kasabasinda
Erevanda gecti aar atletikada Evropa cempionati, angisinda Moldova ko-
mandasinda Gagauziyadan sportsmenka Elena ERIGINA-KILCIK, 234 kg
toplayarak (koparma — 104 kg + itirmé — 130 kg) cempionatin bronza me-
dalisini kazandi.

Gagauziyadan bokscu iliya ARGATU
Moldova ¢empionu oldu

Kisinevun flin atletika manejinda gecti Moldovanin boksta cempionati,
neredi Gagauziyadan bokscu fliya ARGATU altin medaliyi kazanda.

Moldovanin
boksta ¢empi-
onatinda  pay
aldilar 14 ko-
mandadan 83
bokscu, angi-
lar1 dort gilinlin
icindd, arala-
rinda  diisiip,
en isleylerini
sectirdilar.

57 kg aarlik
kategoriyasinda
alin  medali-
yi kazanip, en -
isleylerin arasina ciktt Gagauziyadan
boksgu Iliya ARGATU da.

Bu ¢empionatta iist olan sportsmen-

nar Moldovadan adindan pay alaceklar
Taskentta (Ozbekistan) olacek boksta
diinndéd ¢gempionatinda.

Ayla — onemni bir faktor usaan

uusek

moral kompetentiyalarin olusturmasinda

Terbietmék —

o diil yasamaya hazirlanmak,
Terbietmik — o kendi yasamak.
John Devey

Insanin  moral Kkaliteleri  cekiler
kiiciikliitindén. Kimin arasinda biiliyecek,
kalkinacek evlad, isidecek biiliklerdéan,
dolayinda bulunan insannardan iilik igin,
dooruluk i¢in, sevda i¢in halkina, dilini,
topraana. O bilgildrlan adimnayacek yola,
angisinin adi omiir.

Ayla — sotial boliimii, angisinnan baali
insanin fizika ilerlemesi, eni evlatboylarin
duumast hem geligsmesi, onnarin kendiba-
sina yagamaya hazirlanmasi.

Ayla — o bir istoriya kategoriyasi, angi-
sinin diigilmesi climnenin gelismesinnin
barabar olér.

Burada olur aciklayahm aylenin
funktiyalarini:

a) Reproduktiv funktiyast — usak
duudurmak, soyu zeedelemdk. Biiiiydn
usaklarin saalunit hem yasamasini koru-
mak.

b) Terbietmdk funktiyasi — usaan
kisiliini olusturmak.

¢) Uliretmik funktiyas: — ayledi
itirederlar lafetmdd, gezmia, oku-
maa, saymaa. Komunikativ funktiyasi
— aylenin herbir kisinin kontakti tiir-
li informatiyalarinnan, literaturaylan,
incézanaatliklan.

d) Emotional funktiyasi — saygi
biri-birind duymak, biri-birini korumak.

e¢) Ekonomik funktiyasi — birliktd
corbacilu goétiirmak. Biri-biri arasinda ka-
avi ekonomik baalantilarini olusturmak.
Biri-birind yardimc1 olmak.

f)  Korumak funktiyasi — gotiirer fi-
zik, ekonomik, psiholocik korumay: ayle-
nin herbir azasini.

Aylé pek 6nemni usaa deyni, ¢iinkii o
cuvapel o atmosfera i¢in, angisinda usak
ladzim biiisiin, zeedelesin becermekle-
rini, olsun kisi. Terbiyetmi4 usaa — o bir
bk is, zor is. Belli ki, en biiiikk 6rnek
usaan terbiedilmesindéd, kendi ana-boba-
nin yasamasi. Biiiiklerin davranmasi biri-
birind ayld i¢indd baali usaan psiholocik
olusturmasina.

Ayléd — o 614 bir kolektiv, angis1 oynéér
usaan terbiedilmesindd en Onemni, en
uzun vakith rolii. Izleyelim bu sincircii:
ayld-usak-moral. Usaan moral diinnesini
var nicd payetmaa ii¢ uura:

1. Yaptiklarin motivatiyas: — usak ken-
di isteer olmaa islad, dooru gétiirer kendi-
sini. Biler ne o iilik hem ne o prostluk, ne
o fayda hem ne o zarar.

2. Emotional-duygu uuru — bu uura gi-
rer duygular hem emotiyalar. Emotiyalar
var iki tlrli:

a) olumnu duygular (isldd emotiyalar)
(sevinmaik, yalpaklik, stikiir etmék, sevda,
hodullanmak h.b);

b) olumsuz duygular (prost emotiyalar)
(fenalik, ¢cok gdrmak, kiisii, azetmemak).

3. Bilim uuru — bilgilér.

Usaan emotiyalarini 1adzim terbietmaa.
Moral duygularsiz ii insan olmayacek.

Ayledd usaan terbiedilmesindd prob-
lemalar1 agiklamaa deyni, A. S. Maka-
renko ¢ok kuvet koymus. O sayardi, ani
biitiin ayld — 6nemni bir sart usaklarin
terbiedilmesindd, neredd ana hem boba
yaséérlar birliktd hem biri-birinnén, hem
usaklarlan, neredd var sevda hem say-
g1 biri-birind, neredd var er rejima hem
birliktd caligmaya. O solardi, ani ana-

lar-bobalar ld4zim namuzlu hem dooru
terbietsinndr kendi usaklarini hem an-
nasinnar, ani onnar cuvapg¢l ciimnenin
oniinda usaklarin terbiedilmesi igin.

Ana-boba evi, ayld usaa deyni — sko-
la, neredd usaa hazirléérlar yasamaya.
Evda 1ddzim olsun herkerd sevda, doo-
ruluk, dayanmak diil sade usaklara, ama
aylenin baska kisilerind di. Duygularin
terbiedilmesind girer can acimak terbi-
edilmesi. Can acimak duygusu gosterer
usaan insannuni. Ama, biitik glicenmeya,
biitinkii giinda bulunaméér herbir ayleda
ana da, boba da evdd, da adim-adim
iliretsinnér ugaklarim iileri ayirmaa koti
iglerddn. Ne¢in sd ruh zenginniini insan
diistirdi ¢Op zenginniina.

Burada olur sdleyelim gagauzlarin
aylesindd usaklarin terbiedilmesi igin.

Gagauzlarin aylesi patriarhat aylesiy-
dir. Bu gosterer, ani gagauzlarda aylenin
basi — bobaydir. Gagauzlarin aylelerini
var nicd iki grupaya bolmaa:

1. Var ayleldr, angilarinda hepsi {i¢
evlad boylar1 da barabar yaséérlar: diadu-
babu, ana-boba hem usaklar. O biiiik
ayleldr sayilérlar.

2. Sadi aylelér, angilarinda analar-bo-
balar hem usaklar yaséérlar. Bold ayleda
aylé basi — boba. O kiiciirdk ayla sayilér.

Seftd ayld adetlerini aarastirdi gaga-
uz etnografi S. S. Kuroglu. O yazér, ani
gagauz aylesi basinda durardi en yash
adam. Bu adam ayledd islerin sirasini
gozledardi. O biitiinné varlun saabisi sa-
yilirdi. Ayledén kisilar hig bir lafsiz da ka-
yil olardilar onunnan. Ayld bas1 vardi nicé
takazalasin kabaatlilari, koolasin onnari
evdin, braksin onnari averiyasiz, kendi
bakigina gori eversin onnar1 h. b. insanin
arasinda o aylesi i¢in cuvap edirdi, saa-
biliini gotiirdrdi hem isleri pay edéardi ev-
cimannarin arasinda, alarak esaba onnarin
becermeklerini. En zor hem 6nemni ¢ift-
cilik iglerini adamnar yapardilar. Bu lizera
adamnarin eri ayledd taa Onemnniydi.
Karilarin biitiinnd yasamasi ilgiliydi ko-
casinin yasamasinnan. Bu beterd karilar
kocalarin kararlarini lafsiz gergeklardilar.
Karinin ayledé eri baaliydi etika normala-
rinnan, adetlarlan.

Gagauzlarin  aylesindd  kiigtiklar
ladzimdi danigsinnar biiliklerd bulustuy-
nan, kiigliklar diil sade seldm verérdilar
btiiiklerd, ama ellerini dd opéardilar. Ev-
cimannarin arasinda iliskilér baaliyd: diil
sade patriarhat adetlerinnén, ama onna-
rin varliklarinnan, varlik paymnan. O
iizerd, ani aylenin varlu saabinin elindé
bulunardi, hepsi evcimannar onunnan
baaliydi. Evi hem varlun bir paymi taa
sik kiiglik ooluna brakardilar, biiiiklar sa
kabledérdildr varlun taa kii¢iikk paylarini.
Buna gord peydalandi adet, ani en kiigiiiin
yoktu haki biiliklerdén ileri evlenmaa.

Biilinkii giinnerda biiiik aylelédr azalér,
sadd ayleldr zeedelenerldr. Ama sindiki
vakitta yasamak diisildi, necinki usaklar
biiliyerldr yar1 aylelerdi. Issizlik beteri
coyu, brakip usaklarini, giderlar para ka-
zanmaa bagka devletlerda.

Coyu aylelerdd analar-bobalar birlikta
giderldr kazanca. Te ozaman zor olér
ihtérlara, ¢iinkii onnarin yufka omuzla-
rina asérlar usaklart hem onnarin hepsi
problemalarini. Ozaman bu problemalar
zeedelener skolada da, ¢iinkii sade skola
usaan her taraf¢a terbiedilmesini taman-
nayamayacek.

Biz ¢ok kerd goreriz, ani usaklar diil

sinasik ¢aligmaa, sayméérlar paranin pa-
asini, bekleerldr hepsini hem hemen sindi
anasindan-bobasindan. Kim burada kaba-
ath? Ayld mi? Skola m1? Sokak m1? Ol-
mali, herbiri ayiri-ayirt hem hepsi barabar.

Gagauz aylesinin tematikasini pek de-
rin hem genis agiklléér gagauz yazicilari.
Yok 614 bir yazici, ani dokunmasin bu te-
maya. Bundan biz annéériz, ani herzaman,
herbir devlettd, insanin herbir yasamak
periodunda insanin yasamast siki baali
ayldyldn hem herzaman insan yaséér ay-
lenin iginda.

Uiirenérkén gagauz yazicilarmn yarat-
malirini, biz skolada, elbetki, iilireneriz on-
narin biografiyalarini, yasamak, yaratmak
yollarini. Usaklar meraklanérlar yazicilarin
aylelerinnén, onnarin usaklarinnan.

Burada olur sdleyelim, ani bizim ya-
zicilarin yasamasi ayledd kiiigiikliitiinda,
biitidiiyndn kendi aylelerini kurmakta —
ornek gelecek evlatboylarina. Kendi ya-
ratmalarinda onnar real, olmus, gérmiis,
gecirmis olaylar1 yazdirérlar hem hepsi
onnar alinma yasamaktan. Yasamak ta,
nicd yukarda sdlendi, siki baali ayldylén,
taa dooru deyelim, yasamak gecer aylenin
icindd. Skolanin programasina girer ¢ok
yaratma, angilar1 yazili ayld tematikasina.

Durgunalim folklorda. Gagauz halk
tiirkiileri hem masallar1i, dastannari,
sOleyisldr, bilmeycelidr — bu dedelerimizin
anit tasi, angisina biz arada-saatta 14dzim
danisalim, bag iildelim. Dedelerimizin
ariflii, onnarin olduu hem onnarin girginnii
yardimnamis istoriya oluslarini gecerméa
dd, koruyup, biiiinkii  giinnerddin
etistirmdd zengin dilimizi hem adetleri-
mizi, kddmil kutluramizi hem ruhumuzu.
Gagauz masallarin ¢oyu acikléér aylad
tematikasini. Onnar girerldr yasayis ma-
sallarin boliimiind. Te birkagt: “Trak-trak
susacum”, “Kardaslar”, “Daddunun hem
babunun evi”, “Cuca Todur”, “Delicd”,
“Kiil pepeleskas1”, “Kelci-Kiilcd”. Ornek
erind alalim masal1 “Ciicd Todur”.

Masalin ¢eketmesinddn bir abzat:
“Varmis bir ddduylan babu. Yasarmislar
bir {istii suvali bordeyciktd, angisinin ba-
casinda lelekldr yuva yaparmiglar da her
yilin lelecik cikararmiglar. Varmis on-
narda iki okiiz — biri topal, birisi di kor;
bir da ¢0ol tarlalar1 varmis, ani iki yilda
bir kerd bereket verdrmis. Sadece onna-
rin usaklar1 yokmus, da bu is onnari pek
gilicendirdrmis”.

Belli ki o diil ayld, nereda yok usak.
Ama tiirlii zorlar gecirip, Allaaya ¢ok yal-
varip, Allaa verer onnara bir evlad.

“Dédu kapér nacaa, babu suvaciy1 da
6ldiirerldr yabaniyi. Derisini tuluma soy-
muslar da dddu onu tuzlamis, bir ¢atal par-
diya germis, kurusun.

— Nasil yaséérsiniz burada? — sormus
Ciicd, bryiklarii kivradarak.

— Pek isldd, — deer ihtérlar, — 6zledik
seni, bekleeriz.

Babu o deridin dikmis ooluna bir
kiirkcddz hem bir ¢ift td mesincik. Sora
taa da kalmig deri. Kalanindan da babu
yapmis bir giilisliicdk, olsunmus hem kig
icin, hem da giiz-yilkyaz i¢in. Babuylan
da dédduya birér cift terlik ¢ikmis. Té 614
tiilii yabani derisindén sicak terlicikldr ol-
mus da sindi da onnar1 hep tagtyarmiglar™.
[Ana dili hem literatura okumaklari. 2010,
5-inci k1., 136.].

Masalda gosterili, ani hepsi isteer ol-
sun onun biitiin aylesi hem herbir ayleda
ladzim olsun ugak evlad. Nicd di bu ma-

salda kismetli sonunda goreriz, nici, tiirli
seremceleri gecirip, biitlin ayl4 kalér yasa-
maa birlikta.

Aylda  tematikas1 soleyislerdd da
agiklanér.

Yukarki masala olur uyduralm te
bu soleyisleri: “Aacin yoksa kokleri —
kuruyér”, “Ayledd yoksaydi usak — kay-
beler”, yada “Aylenin gdzellii — usak”,
“Usaklar — yasamanin ¢igeklii”. [Folklor.
2010. 5-inci kl., 182.].

Durgunalim gagauz yazicilarin yarat-
malarinda. S. Kuroglunun anntmasinda
“Kemengeci” bas temasi dostluk, ama o
dokunér burada ayld temasina da. Annat-
manin bag kahramani, Petika, pek istérdi
onun, nici dd hepsinin olsun aylesi, karist,
usaklar1.

“Yalnizd1 Petika, ne karis1 vardi, ne da
hisimi. Sinasmisti o bold yasamaya: top-
raa yoktu siirsiin, eksin, mali yoktu biiiit-
siin, baksm....”

“Caler Petika diitinddn diiiind vaki-
di gegirer, birdr-birdr ley topléér, bir kat
rubacik almaa isteer, iki-li¢ partalcik ta
iceri getirmdd isteer. O da isteer insana
benzemid, kendini giidirma4, suva gérme-
mis evceezini diizmié da bir insancik igeri
almaa”. [Kuroglu S. 2010. 5-inci kl., 205.].

Olga TABAKARI, Gagauz dili hem
literaturasu iiiirediciykasi, I -ci didaktika
kategoriyast iiiiredicilik bilimindéid mas-
ter, Komrat “Suleyman Demirel” adina
gimnaziya-usak bascast Publika Kuru-
mun direktoru

TIKAdan Bosniya-Gerteg kurtaricilrina oru¢ agmak imeesi

Kiiciik aymn (fevral) 6-da meydana geliin Tiirkiyedd Kahramanmaras merkezli er tepremelerindén sora aarama-
kurtarma ¢cahsmalarina katilan Bosniya-Gertegli kurtaricilri ekipleri icin Tiirk Isbirlii hem Koordinatiya Agenstvo-
sunun (TIKA) iftar (musulmannikta oru¢ agmak imeesi) verdi.

TIKAnm ev saabiliindi Bosniya-
Gertegin bag kasabasi Saraybosnada
bir oteldid diizennenin iftara, (TIKA)
Bagkan Yardimcist Dr. Mahmut
CEVIiKlin bild bu devletti Tiirk kuru-
luslarin temsilcileri da katildu.

Dr. Mahmut CEVIK burada yaptu
sOziindd, tepremnerdd yaklasik 15 mi-
lion insanin etkilendiini, yaklagik 50
bin 500 kisinin da canini kaybettiini
soledi.

Teprem  bolgelerindd  Omiiriin
normald donmesi i¢in hizlan ¢aligilti-
i1 urgulayan Mahmut CEVIK, bu ac1-
nin yasandu kipimnarda yurt dig1 hem
icindén geldn yardimnarlan yaralarin
sarilduni dilé getirdi.

TIKA Baskan Yardimcisi Dr. Mah-
mut CEVIK, Bosniya-Gerteglilerin
Tiirkiyedeki insannarin can erindé ayi-
11 bir erd sayip olduuna nisan ederik,
Bosniya-Gertegli ~ aarama-kurtarma

ekiplerind siikiir etti. Onnara taa ileri
verildii iiirediciliin devam edeceeni
aktard1 hem Bosniya-Gertegli ekiplerd
stikiir belgelerini verdi.

Iftara katilan Saraybosna muftiyi
Nedzad GRABUS, tepremda cannarini
kaybedennir icin dua etti. Iftar prog-
ramasinda, Tirkiyedeki er tepremesi
bolgesindeki goriintiilerddn olusan bir
video da gosterildi.

Tirkiyedd Kiicik aymn (fevral)

6-da meydana geldn tepremnerdd aa-
rama-kurtarma c¢aligmalarina Bosniya-
Gertegtédn geldn 234 kisi katilmisti, an-
gilar1 yaklasik 30 insani1 saa kurtardilar.

Tiirk {isbirlii hem Koordinatiya
Agenstvosunun (TIKA) Baskan Yar-
dimcis1 Dr. Mahmut CEVIK, Bosniya-
Gertegtd bulunarak, Bosniya-Gerteg
Islam Birlii Baskan1 Husein efendi
KAVAZOVIClan is erinda bulustu, bil-
direr balkannews.com.tr saytl.

TIKA Baskan Yardimcis1 Dr. Mah-
mut CEVIK, Bosniya-Gertegti “Poto-
cori Anma Merkezi’ni hem “Genotid
Kurbannarin1 Anma Miizeyi’ni bakip,
Srebrenita Genotidinda (soykirimi) es-
lerini hem usaklarini kaybedén annalar-
lan bulustu, bidirer gha.com.tr sayti.

Bulusmadan sora Dr. Mahmut CE-
VIK twitterd yazdi: “Srebrenitsada es-
lerini, usaklarin1 hem bagka yakinnari-
n1 soykirima kurban veridn annalarlan
bulustuk. Srebrenitsa hem Jepa Anna-
lar1 Dernii Baskan: Munira SUBASIC
hem Bognak annalar Srebrenitsa Soyk-
riminin taninmasi hem gergeklerin bii-
tiim diinneya duyurulmasi i¢in 28 yil-
dir galisiyor”.

Darya VLLAHta — bronza

80 devlettian kurtaricilara Tiirkiyedan

2023-cii yihm Cicek aymm 18-23 giinnerindi
Izrail devletin Hayfa kasabasinda gecti sambo
giiresindi Evropa cempionati, neredi genclerin
arasinda 59 kg aarhk kategoriyasinda, izrailli
sambocuykay1 8:0 enseyip, bronza medalisini ka-
zand1 Gagauziyadan sambistka Darya VLAH.

Darya VLAH Komrat kasabasmin Usaklarlan
genglir sport skolasindan (UGSS). Onun trene-
11 — diinndéda anilmis gagauz sambo giirescisi Potr
KURU.

2022-ci yilda Serbiyada olan sambo giiresinda
Evropa ¢cempionatinda da Darya VLAH hep bronza
medaliyi kazandrydi.

saygl hem siikiir medalisi

2023-cii yithin Cicek ayin 25-di Ankarada saygi gosterdilir hem “T.C. Ustiin Fedakarhk medalisi”nin
“T.C. Ustiin Fedakarlik msam” verdilir kurtarici insannara, ani bu yil Kiiciik aymn (fevral) 6-da Tiir-
kiyenin Kahramanmaras bolgesindid merkezi olan er tepremesinin ardina, burayi gelip, aarama-kur-
tarma islerinda pay aldilar.

Tiirkiyenin Ustolan Durumnar1 Upravleniyasi
(AFAD) tarafindan Ankara Prezident Kompleksinda
hazirlanan hem diizennenén bu siraya buyur edildi
Moldova Respublikasinin kurtaricilari komandasinin
komandiri podpolkovnik Aleksandr TATAROV da.

Tiirkiye Respublikas1 Prezidenti Recep Tay-
yip ERDOGAN &diilledi kurtaricilart “T.C. Ustiin
Fedakarlik medalisi” hem “T.C. Ustiin Fedakarlik
nigant” medalilerinén, angilarini Moldova kurtarici-

lar1 komandasinin adina kabletti podpolkovnik Alek-
sandr TATAROV da.

Eridir urgulamaa, ani Moldovanin 50 kisidin olu-
san kurtaricilar1 komandasi, pek hizli toplanip, Kii-
clik aym 7-da Tiirkiyenin Hatay bolgesinéd yollandi,
neredd yikiklar altindan becerdi kurtarmaa 3 yasinda
bir usaa. Bundan kaari tepremektin zarar gordn 220-
din zeedd evi tarayip, orada 18 6lii buldu, bildirer
Moldova igisleri ministerlii.

